
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՅՔ ԱՄՐԱՑՆԵԼՈՒ ԵՎ ԱՅՆ «ԳԱԶՊՐՈՄ ԱՐՄԵՆԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը.
Հայաստանի Հանրապետության կառավարության 2019 թվականի դեկտեմբերի 24-ի «Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» N 1895-Ն որոշմամբ Հայաստանի Հանրապետության Սյունիքի մարզի Լեհվազ գյուղի գազիֆիկացման, Մեղրի և Ագարակ քաղաքների չգազաֆիկացված տարածքների գազաֆիկացման համար Հայաստանի տարածքային զարգացման հիմնադրամին հատկացվել է 289,150.4 հազ. դրամ: ՀՀ կառավարության որոշմամբ նկարագրված աշխատանքներն ամբողջությամբ իրականացվել են, որի համար ծախսվել է 269,998,790 ՀՀ դրամ, իսկ տնտեսված գումարը՝ 19,151,610 դրամ, վերադարձվել է պետական բյուջե: Նշված աշխատանքներից բացի ՀՀ Սյունիքի մարզի զարգացման և ներդրման հիմնադրամի ֆինանսավորմամբ իրականացվել են Գազամատակարարման համակարգի 1-ին և 2-րդ փուլերի ընթացքում կառուցված հանգույցների միացման և անհրաժեշտ փականների տեղադրման աշխատանքները, որի համար ծախսվել է 10,760,000 դրամ:
Վերը նշված ենթակառուցվածքների օգտագործմամբ բնակչությանը գազ մատակարարելու համար պետք է ապահովել դրանց տրամադրումը «Գազպրոմ Արմենիա» փակ բաժնետիրական ընկերությանը, որով պայմանավորված է ներկայացված որոշման նախագծի ընդունման անհրաժեշտությունը:
2. Կապը ռազմավարական փաստաթղթերի հետ. 
ՀՀ կառավարության որոշման նախագիծը ռազմավարական փաստաթղթերի հետ կապ չունի։

3. Առաջարկվող կարգավորման բնույթը.
ՀՀ կառավարության որոշման նախագծով լուծվում է կառուցված ենթակառուցվածքի պետական գրանցման, ինչպես նաև այդ ենթակառուցվածքը «Գազպրոմ Արմենիա» փակ բաժնետիրական ընկերությանը անհատույց օգտագործմանը հանձնելու հարցերը: Ենթակառուցվածքները «Գազպրոմ Արմենիա» փակ բաժնետիրական ընկերության անհատույց օգտագործմանը հանձնելն անհրաժեշտ է՝ այդ համակարգով գազամատակարարում իրականացնելու համար։

4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Նախագիծը մշակվել է ՀՀ տարածքային կառավարման և ենթակառուցվածքների նախարարության ու Հայաստանի տարածքային զարգացման հիմնադրամի կողմից:
5. Ակնկալվող արդյունքը.
Նախագծի ընդունման արդյունքում կստեղծվեն բոլոր նախադրյալները խնդրո առարկա ենթակառուցվածքի շահագործումն ապահովելու համար:
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
ՀՀ կառավարության որոշման նախագծի ընդունման կապակցությամբ ՀՀ պետական բյուջեում եկամուտների նվազեցում կամ ծախսերի ավելացում չի նախատեսվում: 

